
REGULAMENTO DE FUNCIONAMENTO INTERNO DO CONSELLO
MUNICIPAL DE PERSOAS MAIORES DO CONCELLO DE SANTIAGO DE
COMPOSTELA

LIMIAR

A participacion cidada € un dos piares sobre os que se asenta a idea de
democracia e tamén un dos medios a través dos cales a cidadania xulga a accién
dos seus gobernos. Supén recofiecer a pluralidade de pensamentos, opiniéns e
visions dos asuntos e contrible ao desenvolvemento social, & construcion do
capital social, ao fomento da corresponsabilidade e a mellora da calidade dos
servizos publicos. As vantaxes e beneficios que comporta a participacion cidada
nas decisions publicas fanse mais evidentes no eido local, onde as organizaciéns
sociais, 0s grupos locais, as familias, a cidadania en definitiva, tefien o dereito e
o deber de esixir que se tefian en conta e se debatan as stas demandas, criticas

e propostas.

A Carta europea de autonomia local aprobada en Estrasburgo o 15 de outubro
de 1985 considera, no seu preambulo, que o dereito da cidadania a participar na
xestién dos asuntos publicos forma parte dos principios democréaticos comdns a
todos os membros do Consello de Europa, entendendo que a autonomia local
supon o dereito e a capacidade efectiva das entidades locais para ordenar e
xestionar unha parte importante dos asuntos publicos no marco da lei, baixo a

sUa responsabilidade e en beneficio dos seus habitantes.

A Constitucion establece no titulo preliminar o dereito da cidadania a participar
na vida politica, economica, cultural e social (artigo 9.2), aludindo a obriga dos
poderes publicos de promover as condicions para a participacion libre e eficaz

da cidadania no desenvolvemento politico, social, econémico e cultural.

A participacion cidada a través de consellos consultivos esta prevista no artigo
71 da Lei 5/1997, do 22 de xullo, da Administracion local de Galicia, nos artigos
1 e 69 da Lei 7/1985 reguladora das bases do réxime local e os artigos 130 e

131 do Regulamento 2568/1986, do 28 de novembro, de organizacion,
funcionamento e réxime xuridico das entidades locais. Tamén esta recollida no
artigo 29 do Regulamento de participacion cidada do Concello de Santiago de

Compostela aprobado por acordo plenario do 4 de decembro de 1998.

A sociedade espafiola asiste a un proceso importante de cambios demograficos
e sociais polo paulatino envellecemento da poboacién. Este proceso constitie
un reto para os poderes publicos e para toda a sociedade, que ten que dar
resposta e xerar mecanismos para que as persoas maiores continden sendo

suxeitos activos, non s6 do seu propio envellecemento sendn da sociedade.

Os indicadores demogréaficos sinalan que nun periodo de tres décadas se
duplicou o numero de persoas maiores de 65 anos e prevese que no ano 2050
represente mais dun 30% da poboacion. Para dar resposta a esta realidade
social, a OMS formulou no ano 2002 o paradigma do envellecemento activo,
definindoo como un proceso de optimizacion das oportunidades de saude,
participacion e seguridade co fin de mellorar de vida a medida que as persoas
envellecen. Favorecer procesos e crear mecanismos de participacion cidada é
un referente das politicas sociais que buscan avanzar na cohesién social e na
mellora da calidade de vida. Impulsar a implicacidén e o protagonismo activo das
persoas maiores en todos os ambitos da vida cidada é unha das lifias
estratéxicas do Concello de Santiago de Compostela. Con este fin proponse a
aprobacion do Regulamento do Consello Municipal de Persoas Maiores de

Santiago de Compostela.

Nos acordos acadados polo Pleno do Concello de Santiago na sesion do 24 de

outubro de 2019 recollese:
“A proposta por parte do Concello de Santiago de Compostela de levar a cabo:

1. A creacién do Consello Municipal de Persoas Maiores, como 6érgano de
participacion sectorial, con caracter consultivo e asesor nas materias

relacionadas co seu ambito.

2. E unha vez constituido este, elaborar e aprobar o seu regulamento que facilite
a participacion de entidades e grupos sociais que traballen a prol do benestar

das persoas maiores coa finalidade de contribuir a unha comunidade forte,

cohesionada e plural, da que todas as vecifias e vecifios forman parte como

membros activos que dela son.

O obxectivo desta iniciativa € crear un érgano consultivo de participacion cidada
para a analise, asesoramento e seguimento da accion municipal para as persoas
maiores, de cara a dar resposta as necesidades e demandas da vecifianza de
Santiago de Compostela, que tefien no municipio o &mbito territorial onde se

concretan en primeira instancia.

CAPITULO I. DISPOSICIONS XERAIS
Artigo 1. Natureza

1.0 Consello Municipal de Persoas Maiores é un 6rgano colexiado, de natureza
consultiva, informativa e de participacion institucional, social, politica e cidada
para a definicion e seguimento das politicas municipais referidas as persoas
maiores de Compostela, en particular en todo o relativo a mellorar o benestar e

a calidade de vida deste sector da poboacion.

O Consello Municipal de Persoas Maiores créase con base no que prevé a
respecto da participacion cidada nos asuntos municipais o artigo 71 da Lei 5/97
do 22 de xullo da Administracién local de Galicia, os artigos 1 ,69 e 70 bis 1 da
Lei reguladora das bases do réxime local e na restante normativa de ambito
estatal e local, nomeadamente no Regulamento de participacién cidada do
Concello de Santiago de Compostela, sen prexuizo do exercicio das facultades
de decision dos 6rganos representativos regulados por lei.

Os estudos, propostas e informes emitidos polo Consello son de caracter
informativo e tefien fins consultivos non vinculantes. En consecuencia,
configlrase como un 6rgano permanente de participacion, asesoramento,

consulta, proposta, informacién, comunicacion e debate.

2. O Consello rexerase por este regulamento e, no non incluido nel, polo
Regulamento de participacion cidada e polas demais disposicions que lle sexan

de aplicacion.
3. Gozara de autonomia con respecto & corporacion local.
Artigo 2. Ambito de actuacion

O ambito de actuacion do Consello Municipal de Persoas Maiores € coincidente

cos limites e competencias municipais sempre referido a temas que lle afecten.

Non obstante, este Consello procurara a coordinacion e colaboracion con outros

concellos e outras entidades, publicas e privadas, que transcendan o ambito

municipal co fin de obter informacion, realizar propostas ou trasladar solicitudes

naqueles casos que poidan incidir nas suas actuacions.
Artigo 3. Funcions do Consello Municipal de Persoas Maiores

Son funciéns deste Consello representar e canalizar a participacion comunitaria
en asuntos relacionados coas persoas maiores dos colectivos ou organizacions
sociais de Santiago de Compostela que traten dese ambito, asi como asesorar
e elaborar propostas de actuacion na materia e realizar o seu seguimento.

Desagréganse a seguir:

a) Promover, colaborar e asesorar na realizacion de estudos sobre a situacion
das persoas maiores no municipio de Santiago de Compostela, cuxos
resultados sirvan de base para calquera proposta de actuacion.

b) Potenciar a participacion das persoas maiores nos asuntos municipais.

c) Fomentar o asociacionismo entre as persoas maiores e prestar 0 apoio e a
asistencia que lle fose requirida.

d) Propofier a adopcién de medidas dirixidas a eliminar os obstaculos que
dificultan a integracién real e efectiva da vecifianza maior de Santiago de
Compostela na sociedade compostela.

e) Impulsar a colaboracién e cooperacion entre asociacions e entidades, xa
sexan publicas ou privadas, que desenvolvan actuacions para a promocion
das persoas maiores.

f) Propofier e priorizar anualmente actuacions no seu ambito para que executen
0s organos de goberno, tras a comparencia da/o concelleira/o responsable
dando conta das lifias orzamentarias previstas para cada anualidade.

g) Velar polo cumprimento dos acordos do propio Consello.

h) Actuar como receptor de informacion municipal para comunicala e difundila

entre os colectivos de persoas maiores.

As funcions do Consello Municipal de Persoas Maiores exerceranse mediante a
emision de ditames, informes ou peticidns, actuando como 6rgano consultivo e

asesor non vinculante para os érganos de goberno municipais.

CAPITULO Il. ESTRUCTURA E ORGANIZACION
Artigo 4. Composiciéon do Consello

O Consello Municipal de Persoas Maiores estara formado polos seguintes

organos:

Presidencia

Titular da Alcaldia ou da concelleria en que delegue.
Vicepresidencia

A persoa titular da Concelleria competente nesta materia.
Vogais

1. Poderan formar parte do Consello Municipal de Persoas Maiores en calidade

de vogais:

a) Unha persoa en representacion por cada unha das asociacions ou
organizaciobns de persoas maiores recofiecidas legalmente que figuren
inscritas no Rexistro Municipal de Asociacions con, polo menos, seis meses

de antigliidade e que soliciten a sua participacion no Consello.

b) Unha persoa en representacion por cada unha das areas ou seccions de
maiores de organizacions cidadas, con autonomia funcional e independencia,
gue desenvolvan traballos encamifiados a conseguir os obxectivos xerais do
Consello e que soliciten a sua participacién no Consello e aquelas asociacions

gue recollan nos seus Estatutos a defensa da comunidade en xeral.

c) Unha persoa en representaciéon da Plataforma de Pensionistas Santiago

Compostela.

d) Unha persoa en representacion de cada un dos partidos politicos con
representacion na corporacion municipal que soliciten a sua participacion no

Consello.

A integracion das asociacions ou organizacions no Consello Municipal de

Persoas Maiores tera que ser aprobada polo Consello unha vez que o soliciten.

Todas as entidades interesadas en formar parte do Consello de Persoas Maiores

deberan cumprir como requisito indispensable o de non perseguir fins lucrativos.

As asociacions ou organizacions que desexen formar parte do Consello deberan

achegar os seguinte datos coa sua solicitude:

a)

f)

Estatutos da asociacion ou organizacion ou acordo do 6rgano de goberno no
gque se recofileza a autonomia funcional as seccions ou colectivos
organizados de persoas maiores.

NUmero de inscricion no Rexistro Municipal de Asociacions, se é o0 caso.
Nome das persoas que ocupan 0s cargos directivos da asociacion ou das
persoas representantes da organizacion.

Domicilio social.

Certificacion do numero de persoas socias ou integrantes da entidade ou
organizacion.

Nome das persoas representantes e suplentes da asociacion ou organizacion

no Consello Municipal de Persoas Maiores.

2. Calquera modificacion dos datos presentados deberé notificarse a Secretaria

do Consello dentro do mes seguinte a que se produza.

3. Perderase a calidade de vogal do Consello por calquera das seguintes causas:

a)
b)
c)

d)

e)

f)

Disolucion da asociacion, entidade ou organizacion

Vontade propia.

Por causar baixa no Rexistro Municipal de Asociacions.

Por falta de asistencia da persoa representante ao Pleno tres veces
consecutivas.

Por non comunicar nos prazos establecidos a modificacion dos datos a que
se refire o punto 2.

Polo incumprimento reiterado deste regulamento, dos acordos dos érganos

de goberno ou a perturbacion grave do funcionamento do Consello.

A referida perda serd acordada polo Consello, unha vez tramitado o expediente

oportuno no que se lle dara audiencia & entidade.
Secretaria
A persoa titular da Secretaria Xeral do Pleno ou persoa en quen delegue

Asi mesmo, para funcions de asesoramento, a Presidencia podera invitar as
sesions do Consello a calquera persoa experta, organizacion ou entidade que
resulte de interese para os temas tratados, que participaran nas reunions con

VOZ pero sen voto.
Artigo 5. Funciéns das persoas membros
Son funciéns das persoas membros:

Propofier asuntos para incluir na orde do dia das sesions.
Participar nos debates das sesions.

Formular propostas en relacion cos asuntos fixados na orde do dia.

w0 N PE

Exercer o seu dereito ao voto e formular votos particulares, asi como expresar
o sentido do seu voto e os motivos que o xustifican.

Formular iniciativas, preguntas e suxestions

Obter a informacion precisa para cumprir as funciéns asignadas.

7. Respectar a confidencialidade da informacion que adquiran pola sla
condicion de membros do Consello, ainda con posterioridade ao seu
cesamento.

8. Cantas outras funcions sexan inherentes a stia condicion.

As persoas membros do Consello non poderan atribuirse as funcions de
representacion asignadas a este, salvo que expresamente se lles outorgasen por

acordo validamente adoptado, para cada caso concreto, polo propio 6rgano.

En casos de ausencia ou de enfermidade, e en xeral cando concorra unha causa
xustificada, as persoas membros do Consello seran substituidas polas suas
suplentes, se as houbese. As asociaciéns cidadas e demais organizaciéns con
representacion poderan substituir as persoas que as representan por outras,

acreditdndoo ante a Secretaria, que dara traslado ao Consello.

No nomeamento das persoas membros terase en conta o establecido no artigo
16 da Lei organica 3/2007, do 22 de marzo, para a igualdade efectiva entre
mulleres e homes, procurando atender ao principio de presenza equilibrada entre
ambos 0s sexos na composicion. Tamén se atenderd ao previsto no Decreto
lexislativo 2/2015 do 12 de febreiro, polo que se aproba o Texto refundido das
disposicions legais da Comunidade Autonoma de Galicia en materia de

igualdade.
Artigo 6. Da Presidencia

A Alcaldia do Concello de Santiago de Compostela presidira o Consello

Municipal de Persoas Maiores.
Son funciéns da Presidencia:

1. Representar o Consello.

2. Acordar a convocatoria, fixar a orde do dia, presidir e moderar as sesions
ordinarias e extraordinarias do Consello Municipal de Persoas Maiores e das
comisions, se houbese.

3. Velar polo cumprimento dos acordos do Consello e polas stas normas de

funcionamento.

Someter iniciativas e propostas & consideracion do Consello

Dar o seu visto e prace as actas e as certificaciéns de acordos do Consello.

Dirimir co seu voto os empates para os efectos de adoptar acordos.

Resolver as dubidas que se presenten na aplicacion deste regulamento.

7z

Informar & corporacidon municipal dos acordos acadados polo Consello

© N o g &

Municipal de Persoas Maiores
9. Exercer cantas funcions lle encomende o Consello sempre que sexan

inherentes a sua condicion.
Artigo 7. Da Vicepresidencia

A Vicepresidencia correspondera a persoa titular da concellaria competente

nesta materia.

A persoa que exerza a Vicepresidencia asumird a Presidencia en caso de

vacante, ausencia ou enfermidade da persoa titular.

Artigo 8. Da Secretaria

Actuard como titular da Secretaria, con voz pero sen voto, a persoa titular da
Secretaria municipal ou persoa en quen delegue.

Son funciéns da Secretaria:

1. Realizar a xestibn administrativa dos asuntos do Consello Municipal de
Persoas Maiores.

2. Asistir & Presidencia e ao Consello Municipal en todos os asuntos inherentes
a sua condicién para os que sexa requirida.

3. Efectuar as convocatorias das sesiéns por orde da Presidencia, asi como as
citacibns a compofientes do Consello, enviando a documentacién
correspondente.

4. Asistir as sesions, con voz pero sen voto, elaborar as suas actas, autorizalas
coa slUa sinatura e co visto e prace da Presidencia e dar o curso
correspondente aos acordos que se adopten.

5. Expedir, co visto e prace da Presidencia, certificacions sobre actos e acordos
do Consello.

6. Levar de forma actualizada o rexistro de membros e representantes dos
distintos 6rganos, asi como as altas e baixas

7. As demais que lle sexan encomendadas pola Presidencia do Consello.

No caso de ausencia, vacante ou enfermidade da persoa titular da Secretaria do
Consello Municipal de Persoas Maiores sera substituida no exercicio das suas

funcidns pola persoa que vefa designada como suplente.
Artigo 9. Comisions de traballo

As comisions de traballo son grupos cuxa finalidade é elaborar informes e
propostas asi como desenvolver, baixo a supervision do Consello, os proxectos
e programas que este lles encomende nas materias propias da sua competencia

sobre temas especificos.

O Consello podera crear, con caracter temporal ou permanente, as comisions de
traballo que considere oportunas. O acordo de creacion determinara o seu

cometido e organizacion interna.

Estaran integradas por, polo menos, catro membros do Consello e poderan
asemade formar parte delas outras persoas designadas por estes e que polo seu
especial interese nos temas que se traten queiran participar de forma activa, logo
da solicitude e aprobacion polo Pleno do Consello. Unha persoa das integrantes
da comision, que a sua vez sexa membro do Consello, exercer4d a suUa

coordinacion e a interlocucion con este.

No supostos de que tefian caracter permanente, no acordo de creacion, poderan
fixarse os prazos nos que se procedera a renovacion periddica dos seus

membros.
Artigo 10. Duracién do mandato

1. As representacions dos grupos municipais integrantes da corporacion
posuiran a sua condicidbn mentres perdure o mandato en que se produza o0 seu
nomeamento, sen prexuizo de que poidan cesar ou ser destituidas en calquera

momento e de que se nomee outra persoa para esta representacic’)n.

2. Oresto das vogalias exerceran tal condicion durante un periodo de catro
anos, sen prexuizo da sua posible prorroga automatica que podera ter
caracter indefinido salvo denuncia expresa formulada por parte das
organizacions e organismos correspondentes as que representen que

poderan propor a sua substitucién en calqguera momento.
CAPITULO lIl. REXIME DE SESIONS E ADOPCION DE ACORDOS
Artigo 11. Xuntanzas e acordos
1. Corresponde a Presidencia a convocatoria do Consello.
2. As reunions do Consello poderan ser ordinarias e extraordinarias

3. O réxime de xuntanzas do Consello sera semestral para as asembleas
ordinarias, e para as de caracter extraordinario cantas veces sexan convocadas
pola Presidencia, por propia iniciativa ou por solicitude dun terzo dos

compofientes.

4. Para a valida constitucién das sesions do Consello requirirase, en primeira

convocatoria, a presenza de, polo menos, a metade do numero legal das persoas

membros mais a Presidencia e a Secretaria, titulares ou suplentes. En segunda
convocatoria sera suficiente a asistencia dun terzo do numero legal das persoas
membros, titulares ou suplentes, mais a Presidencia e a Secretaria ou as suas
substitucions legais. Para a segunda convocatoria bastara o transcurso de media

hora dende a primeira convocatoria.

5. A convocatoria debera conter a orde do dia fixada pola Presidencia asi como
a data, hora e lugar da reunion, e ir acompafiada, se é o caso, da documentacion

suficiente.

6. O Consello podera acordar a invitacion as suas sesions, con voz pero sen
voto, asociaciéns, organismos ou persoas expertas relacionadas con algun

asunto dos incluidos na orde do dia.

7. Os acordos do Consello Municipal de Persoas Maiores adoptaranse por
maioria simple das persoas presentes, salvo que algunha disposicion esixa
maioria absoluta. Entenderase por maioria simple cando os votos afirmativos
sexan mais que 0s negativos e por maioria absoluta cando os votos afirmativos
sexan mais da metade do numero legal de membros con dereito a voto. O voto
sera persoal e indelegable e non se admitiran votos por correo. En caso de
empate farase valer o voto de calidade da Presidencia.

Artigo 12. Convocatoria das reunions

A convocatoria das sesions levarase a cabo, sempre que sexa posible, por
medios telematicos e debera comunicarse a cada unha das persoas membros
do Consello e ser recibida cunha antelacién minima de sete dias no caso de
sesiéns ordinarias e de dous dias no caso de sesidns extraordinarias. A
informacion sobre os temas que figuren na orde do dia estara a disposicion das

persoas membros do Consello.

Non podera ser obxecto de deliberacion ou acordo ningiin asunto que non figure
incluido na orde do dia, agas que asistan todos os membros do érgano colexiado

e sexa declarada a urxencia do asunto polo voto favorable da maioria.
CAPITULO IV. SEDE

Artigo 13. Sede

A sede € o lugar de reunién do Consello Municipal das Persoas Maiores e sera
a sede da Concellaria de Politicas Sociais do Concello de Santiago de
Compostela, na ria de Isaac Diaz Pardo, n°® 2-4 ou o lugar en cada caso que

designe a Presidencia na convocatoria.

DISPOSICION ADICIONAL

Convocatoria, constitucion e celebracion de sesiéns e adopcién de

acordos a distancia

1. En casos de forza maior ou risco colectivo grave, catastrofe ou calamidade
publicas, o Consello pode ser convocado e constituido, as stas sesions poden
realizarse e poden adoptarse acordos a distancia.

2. A convocatoria das sesidéns que se desenvolvan a distancia debe motivar a
concorrencia ou mantemento da situacion que excepcionalmente xustifiqgue esta

forma.
DISPOSICION DEROGATORIA

Modificacion do Regulamento de organizacion e funcionamento do

Consello Sectorial de Familia, Benestar Social e Igualdade

Coa entrada en vigor do presente regulamento queda derogada a Comision
Sectorial de Maiores como parte integrante do Consello Sectorial de Familia,
Benestar Social e Igualdade do Concello de Santiago de Compostela do que
formaba parte segundo o disposto no artigo 13.4 do Regulamento de
organizacién e funcionamento do Consello Sectorial de Familia, Benestar Social
e lgualdade (BOP.num 70 do 13 de abril de 2012), que quedara redactado da

seguinte forma:

a Comision Sectorial de Maiores queda excluido do e modificase o

(...)4. As comisions sectoriais que se establecen, sen prexuizo de que o propio Consello poida

acordar a stia modificacion, son as seguintes:

» Familia, infancia e xuventude

* Emprego

Regulamentn de funcisnaments interno do Lansells Munizipal de Persoas Maiares do Loncello de Santiago de Lompostela

* lgualdade-muller

» Emigracion-inmigracion
* Discapacidade

+ Saude

DISPOSICION FINAL
Entrada en vigor

Este regulamento entrara en vigor unha vez publicado o seu texto integro no
Boletin Oficial da Provincia (ou diario oficial que corresponda) e logo de
transcorrido o prazo previsto no artigo 65.2 da Lei 7/1985, do 2 de abiril,

reguladora das bases do réxime local.

